
Qizil suvoʻtlar boʻlimi – Rhodophyta 

 

Andijon davlat Pedagogika instituti Tabiiy fanlar fakulteti 

Biologiya yoʻnalishi talabalari 

Shaxobiddinova Surayyo Muxiddin qizi 

Mamasaitova Odinaxon Akbarjon qizi  

Mashrabova  Mahliyo Odiljon qizi 

 

Annotatsiya: Ushbu maqolada qizil suvoʻtlari haqida maʼlumotlar keltirilgan. 

Qizil suvoʻtlar — suvoʻtlar tipi. Bir hujayrali va koʻp hujayrali shakllari bor. 

Xromatoforida xlorofilldan tashqari, koʻkyashil pigment — fikotsian va qizil 

pigment — fikoeritrin mavjud. Qizil suvoʻtlarning harakatchan xivchinli davri 

boʻlmaydi. Tanasi ipsimon, shoxlangan (qalin), plastinkasimon, baʼzilari poya va 

barglarga boʻlingan. Bu sinflar bir-biridan koʻpayish organlarining tuzilishi bilan 

farq qiladi.Qizil suvoʻtlar koʻpincha dengizlarda (chuqur joylarida), kamdankam 

chuchuk suvlarda va tuproqda yashaydi. Qazilma formalari boʻr davri qatlamlaridan 

topilgan. 

Kirish: Qizil suvoʻtlarning xromatafori tarkibida «а»  va «d» hamda 

karatinoidlardan karotin, zeaksantin, anteraksantin, kriptoksantin, lyutein, 

neoksantin kabi pigmentlar boʻladi. Yuqorida keltirilganlardan tashqari xromatafor 

tarkibida suvda ham eriydigan qizil rang beruvchi — fikoeritrin  va koʻk rang 

beruvchi  — fikotsian  hamda allofikatsian pigmentlar I ham uchraydi. Bu 

pigmentlarning nisbatlariga bogʻliq holda qizil suvoʻtlarning rangi qizil, pushti va 

binafsha rangda boʻladi. Xloroplast poʻsti ikki membranadan tashkil topgan boʻlib, 

unda tillakoidlar yakka-yakka joylashgan. Tillakoid ustida fikobisomlar bor. 

Genofora esa tarqoq joylashgan. Koʻpchilik qizil suvoʻtlar vakillarida xromatofora 

plastinka yoki tariqsimon shaklda boʻlib, pirenoidi boʻlmaydi. Tuban vakillarida 

xromatofora yulduzsimon va pirenoidga ega, fotosintez mahsuloti bilan 

polisaxaridlardan «Bagryankov kraxmali»  hosil boʻladi. U yod ta’sirida qoʻngʻir – 

qizil tusga kiradi. Xosil boʻlgan zapas modda pirenoidi va xromatofora atrofida 

yigʻilmasdan, sitoplazmada toʻplanadi. Qizil suvoʻtlarning xarakterli belgilaridan 

biri shuki, ularda aktiv harakat qiladigan xivchinli stadiyalari boʻlmaydi, bundan 

tashqari jinsiy koʻpayish murakkab tuzilgan organlari orqali sodir boʻladi. Qizil 

suvoʻtlar qoʻngʻir suvoʻtlari singari faqat dengizlarda oʻsadi.  

Tadqiqot metodologiyasi: Qizil suvoʻtlarning tallomi tuzilishi jihatidan juda 

ham oddiy: bir hujayrali kokkoid rizoidlari yordamida substratga birikkan va 

shoxlangan ipsimon vakillari ham uchraydi. Bundan tashqari tallomi asosan 

ipsimon, bir, ikki yoki koʻp qator hujayralardan tuzilgan yoki shoxlangan boʻlib, 

ipsimon tallomining uchidagi hujayralarning boʻlinishi hisobiga oʻsadi.Tallomi 

plastinkasimon parenximatik hujayralarning koʻndalangiga va eniga boʻlinishi 

hisobiga oʻsadi. Qizil suvoʻtlarning hujayra poʻsti pektin moddasi aralashgan 

sellyulozadan iborat. Pektin moddasi koʻpincha hujayraning boʻkishiga tallomning 

shilinishiga olib keladi. Ba’zan hujayra devoridan oxak toʻplanadi. Murakkab 

tuzilgan sinf vakillarining hujayrasi boʻlingan vaqtda hujayra devoridan poralar 

(teshikchalar) paydo boʻladi. Bangiyasimonlar sinfi vakillarida poralar uchramaydi. 

Hujayra protoplasti, protoplazma, bitta yoki bir necha yadro va juda koʻp miqdorda 

donachasimon yoki lentasimon xromatoforalarga ega. Ularda yana yulduzsimon 

xromatofora boʻlib, bitta markaziy pirenoidga ajralgan. Jinssiz koʻpayishi 

sporangiyda bittadan yalangʻoch hujayra – monospora yoki toʻrttadan tetrospora 

hosil boʻlish bilan boradi. Monospora tuban, tetrospora esa yuksak tuzilgan boʻlib, 

diploidli sporofitda hosil boʻladi. Monospora va tetrosporalar yetilgandan soʻng 

suvga tushadi, substratga yopishib oʻsadi, yangi individga aylanadi. Jinsiy 

koʻpayishi oogamiya. Bu jarayon murakkab tuzilgan jinsiy organlar orqali boradi.  

Tadqiqot natijasi: Floridasimon qizil suvoʻtlarning karpogoni ikki qismdan 

iborat. U ingichka, kolbaga oʻxshash boʻlib, osti qorincha, buni esa trixogina 

deyiladi. Qorincha qismida yadro va xromatoforalari bor. Trixogina rangsiz proton 

plazma bilan toʻlgan. Anteridiysi bir hujayrali, rangsiz, shoxlarining uchida, 

koʻpincha, karpogen yonida yoki boshqa tupda toʻda-toʻda xolda oʻrnashadi va 

uning ichida bittadan sharsimon, xarakatsiz erkak gameta – spermasiy hosil boʻladi. 

Spermasiy yetilgandan soʻng, suv oqimi bilan sust harakat qilib, karpogonning 

trixogina boʻyinchasiga yopishadi. Shundan soʻng ularning devori eriydi va 

spermasiy yadrosi trixoginaga quyiladi va qorinchaga tushadi. U yerda yadrosi 

tuxum hujayra yadrosi bilan qoʻshiladi. Karpogonning bazal qismi tuxum bilan 

oʻralib, trixoginaga ajraladi, keyin trixogina soʻlib qoladi. Zigota rivojlanib, 

karposporalarga aylanadi. Karpogonning rivojlanish usullari qizil suvoʻtlari 

sistematikasida muhim ahamiyatga ega. Ba’zi qizil suvoʻtlarning zigotasi boʻlinib, 

xarakatsiz spora – karpospor, boshqa bir qizil turlarida urugʻlanadi karpogondan 

shoxlangan iplar – gonimoblastlar yetiladi, ularning hujayralaridan karposporangiy 

rivojlanadi.  

Muhokama: Xar qaysi karposporangiydan bittadan karpospora xosil boʻladi. 

Nihoyat koʻpchilik qizil suvoʻtlarning gonimoblastlari toʻgʻridan – toʻgʻri 

urugʻlangan karposporaning qorin qismidan oʻsmasdan, qoʻshimcha auksilyar deb 

ataladigan hujayralardan rivojlanadi. Agar auksilyar hujayralar karpogondan 

uzoqlashgan boʻlsa, u vaqtda karpogonning qorin qismidan shushuvchi va oblastem 

iplar oʻsadi. Bu ipchalar kogulyatsiya qilingan yadrodan rivojlanadi, shuning uchun 

oblastem ipchalar diploid yadroga ega. Oblastem ipchalar oʻsib, auksilyar 

hujayralarga yaqinlashadi va pati eriydi hamda bir-biri bilan qoʻshiladi, lekin 

ularning yadrolari qoʻshilmaydi. Auksilyar hujayralar qoʻshilgandan soʻng, 

oblastem hujayra diploid yadrosining boʻlinishi tezlashib, undan diploid 

gonimoblastlar oʻsadi. Ana shu gonimoblastlardan diploid karposporalar 

rivojlanganligi uchun ularni karposporafit deb ataladi. Karposporalar oʻsib, undan 

yangi individ yetiladi. Karposporalar yakka joylashmay, koʻpincha uyum – sirokarp 

hosil qiladi. 

Qizil suvoʻtlarning koʻpchilik turlarida nasllar navbatlanishi takomillashgan 

boʻlib, sporofit nasldan tetrospora hosil boʻladi. Xosil bulish oldidan u reduksion 

boʻlinadi. Tetrosporaning oʻsishidan spermasiy va karpogonlarni hosil qiluvchi 

gametofit vujudga keladi. Jinsiy gametalarning qoʻshilishi natijasida xosil 

boʻladigan karposporalar diploid xromosomali boʻladi. Qizli suvoʻtlar boʻlimi ikki 

sinfga: bangiyasimonlar va floridiyasimonlarga boʻlinadi. Qizil suvoʻtlarning 600 

turkumga mansub 3750 turi bor, ular bangiyalar va floridlar sinfiga boʻlinadi. Bu 

sinflar bir-biridan koʻpayish organlarining tuzilishi bilan farq qiladi.Qizil suvoʻtlar 

koʻpincha dengizlarda (chuqur joylarida), kamdankam chuchuk suvlarda va 

tuproqda yashaydi. Qazilma formalari boʻr davri qatlamlaridan topilgan. Anfeltsiya, 

gelidium, fillofora, furselyariya turlaridan agaragar, karragen, agaroid va boshqalar 

olinadi. Baʼzi turlari, mas., porfira isteʼmol qilinadi. 

Xulosa: Dengiz ekotizimlarining ekologik muvozanati uchun qizil suv o’tlari 

juda muhimdir. Ular kaltsiy karbonatini ajratib chiqaradiganlardir, shuning uchun 

ham ular mercan riflarini shakllantirish uchun asosiy mas’uldir. Qizil marjon 

riflarini ko’rsangiz, ular korallin alglari deb ataladi. Bu marjon riflari kaltsiy tufayli 

hosil bo’lishi mumkin Yosunlarning devorlariga kaltsiy karbonat shaklida 

yotqizilgan. 

Bu suv o’tlarining iqtisodiy ahamiyatiga kelsak, ular oqsil va ozuqa 

moddalarining ko’pligi tufayli kelajak avlodlar uchun eng muhim oziq -ovqatlardan 

biri ekanini ko’ramiz. Xuddi shu tarzda, sanoat hududida qizil yosunlar asosiy 

xomashyo sifatida laksatiflar, sho’rvalar, muzqaymoq, jele va ba’zi shirinliklar 

uchun quyultiruvchi moddalarni tayyorlash uchun ishlatiladi. Ular pivo va sut 

mahsulotlari ishlab chiqarishda tiniqlashtiruvchi sifatida ham ishlatilishi mumkin. 

